
Atal Tân Cymru
Cylchlythyr
Gorffennaf 2010
Croeso gan Brif Weithredwr Atal Tân
I ddechrau, hoffwn ddiolch yn fawr iawn i bawb a ddaeth draw i’n digwyddiadau yn ystod mis Mai (gweler yr adran 'Diogelwch Tân - Gwneud y Cysylltiad'). Mae’r adborth yn awgrymu bod y rhain yn wir wedi cael derbyniad da, ac rydym ni, yn sicr, wedi gwneud llawer o gysylltiadau newydd yr ydym yn edrych ymlaen at weithio gyda nhw dros y misoedd a’r blynyddoedd nesaf. 

Mae ein ffordd o gydweithio yn un gyfannol, ac rydym yn falch fod llawer o’r sefydliadau nad ydym wedi cydweithio â nhw eto yn dechrau dod i wybod amdanom ni, a ninnau amdanynt hwythau!  

Bu’r Gynhadledd Fire Risk in Europe yn ddiweddar yn uchafbwynt arbennig, gan ein bod wedi gallu cyfleu nodau ac amcanion ein sefydliad a chanfyddiadau ymchwil i’r arena ehangach ym Mhrydain ac Ewrop, gan ddod adref gyda chysylltiadau newydd a chyffrous, ynghyd â gwybodaeth ac enghreifftiau o arferion da. 

Gobeithio y bydd y diweddaraf am ein gweithgareddau a’n hymchwil o ddiddordeb ichi.  Os oes gennych unrhyw sylwadau, awgrymiadau neu awydd sgwrs anffurfiol ynglŷn â gweithio gyda ni, byddem yn hoffi clywed gennych. 

Helen Prior, Prif Weithredwr
Trosolwg o’r Cylchlythyr – cliciwch i weld
· Gweithgareddau Atal Tân
· Ymchwil
· Newyddion gan ein Partneriaid
· 
Sgwrs gyda …
· Ynglŷn ag Atal Tân
Gweithgareddau Atal Tân 

Prif Weithredwr Newydd
Mae Bwrdd Ymddiriedolwyr Atal Tân Cymru a’r tîm yn falch 
iawn o groesawu Helen Prior i’w swydd newydd fel Prif 
Weithredwr yr elusen. Ymunodd Helen â ni ym mis Ionawr o 
Advocacy Action Wales, a bydd yn parhau gyda’r gwaith o 
ddatblygu a hybu cenhadaeth a nod yr 
elusen. 
· Digwyddiadau Atal Tân – Hybu Diogelwch Tân mewn Cartrefi yn ein Cymunedau: cyfrifoldeb ar y cyd?

Cynhaliodd Atal Tân nifer o ddigwyddiadau ym mis Mai er mwyn edrych ar y materion ymarferol a’r atebion sydd ar gael mewn perthynas â gweithio ar y cyd, a hynny er lles y rhai sydd fwyaf mewn perygl o dân yn ein cymunedau. 
Clywsom gan gynrychiolwyr o’r gwasanaethau tân rhanbarthol, partneriaid a chydweithwyr a fu’n rhoi cip ar eu gwaith a’u gweithgareddau cyfredol.  Hefyd yn bresennol, roedd cydweithwyr Atal Tân o’r byd academaidd ac ymchwil, a buont yn siarad am wahanol ymchwil yn ymwneud â grwpiau sy’n agored i beryglon.
Bu’r digwyddiadau’n llwyddiannus tu hwnt, a hoffem ddiolch i bawb a gymerodd ran.

Gellir lawrlwytho’r cyflwyniadau yma.

Adnoddau newydd ar eich cyfer chi

a’ch cleientiaid
Mae tystiolaeth yn dweud wrthym fod rhai grwpiau mewn mwy o

berygl o dân yn y cartref, boed oherwydd ymddygiad neu

amgylchiadau. Mae llawer o’r unigolion hyn yn aml yn wybyddus i

sefydliadau eraill, ac mewn cysylltiad â hwy yn rheolaidd.  Gan gadw hyn mewn cof, rydym wedi llunio cyfres o offer a deunyddiau a fydd, gobeithio, yn fodd i weithwyr cefnogol a’r rhai sy’n ymwneud â grwpiau agored i beryglon fod yn fwy ymwybodol o’r perygl o dân, sut i gefnogi eu cleientiaid i fod yn fwy diogel, a phwy sy’n gallu cynnig rhagor o gefnogaeth.
Pecyn Gwybodaeth i Bartneriaethau
Pecyn gwybodaeth cyffredinol sy’n nodi ein cenhadaeth, ein nodau a’r hyn y gallwn ei wneud i gefnogi’ch sefydliad chi mewn partneriaeth (ffurfiol neu anffurfiol) er lles eich cleientiaid.

Taflen i Bartneriaid
Lluniwyd y daflen hon yn arbennig ar gyfer gweithwyr a staff cefnogol sy’n ymwneud â chleientiaid sy’n agored i beryglon a/neu’n ymweld â’u cartrefi, - cleientiaid sydd wedi cael eu hadnabod, trwy ymchwil, eu bod yn fwy agored i dân yn eu cartref. 

Nod y daflen yw rhoi arweiniad ar ffyrdd i adnabod peryglon posib, a beth y gellir ei wneud i gefnogi eich cleient i ddilyn neu fabwysiadu ymddygiad mwy diogel.
Rhestr Gyfeirio ar gyfer Cleientiaid
‘Rhestr gyfeirio’ i gyd-fynd â’r daflen, gyda nodiadau i atgoffa cleientiaid i fabwysiadu a dilyn ymddygiadau mwy diogel yn eu cartref.
Lluniwyd mewn ymgynghoriad â nifer o bartneriaid, gyda’r gobaith y bydd y deunyddiau o fudd a lles i sefydliadau wrth iddynt ymwneud a chefnogi’r grwpiau hynny sydd fwyaf mewn perygl o dân yn y cartref.

Cysylltwch â ni os hoffech gopïau o unrhyw un o’r uchod.  Maent hefyd ar gael i’w lawrlwytho oddi ar ein gwefan.
· Cynhadledd Fire Risk in Europe 2010
[image: image5.wmf]Cafodd y Gynhadledd Fire Risk in Europe 2010 ei chynnal yn Newcastle ar y 21ain a’r 22 o Fehefin. Cafodd y digwyddiad ei threfnu gan Wasanaeth Tân ac Achub Northumberland ar y cyd â phartneriaid y prosiect ANSFR (Accidental, Natural and Social Fire Risk Assessment and Management) o Ddenmarc, yr Eidal a’r Ffindir.   

Roedd Atal Tân Cymru yn falch o fod yn un o 12 o sefydliadau a ddewiswyd i hysbysebu eu gwaith ar ffurf poster yn y gynhadledd.  Roedd y poster yn rhoi trosolwg o’r sefydliad sy’n unigryw yng Nghymru a Phrydain yn gyffredinol, ynghyd â rhai o ganfyddiadau eu hymchwil ddiweddar ymysg grwpiau sy’n agored i beryglon, - grwpiau y mae llawer ohonynt yn cael eu gorgynrychioli yn yr ystadegau anafusion tân.
Rhoesom drosolwg o’r sefydliad, ein hymchwil ddiweddar a’n sefyllfa unigryw fel yr elusen diogelwch tân ar gyfer Cymru. 

Lawrlwythwch ein cyflwyniad poster
· [image: image6.wmf]Atal Tân yn arwyddo Cytundeb Rhannu Gwybodaeth Bersonol Cymru

Diben Cytundeb Rhannu Gwybodaeth Bersonol Cymru yw darparu 

Fframwaith ar gyfer sefydliadau sy’n darparu gwasanaethau’n ymwneud yn uniongyrchol â lles unigolion i rannu gwybodaeth rhyngddynt mewn ffordd gyfreithlon a deallus. 

Trwy arwyddo Cytundeb Rhannu Gwybodaeth Bersonol Cymru, rydym yn symud ymlaen â’n hymrwymiad i fod yn ofalus wrth gasglu, defnyddio a thrin data.  Mae Atal Tân eisoes wedi cofrestru fel rheolydd data gyda Swyddfa’r Comisiynydd Gwybodaeth, ac rydym wrthi’n datblygu ein polisïau mewnol i adlewyrchu arferion da.

 

Cliciwch yma i ymweld â gwefan Cytundeb Rhannu Gwybodaeth Bersonol Cymru 
Cliciwch yma i ymweld â gwefan Swyddfa’r Comisiynydd Gwybodaeth 

Atal Tân ‘Ar grwydr’!
Rydym wedi bod yn brysur iawn ers y digwyddiadau ym mis Mai, gyda nifer o sefydliadau’n cysylltu â ni i gael rhagor o wybodaeth.  Dyma rai o’r sefydliadau a’r grwpiau yr ydym wedi bod yn siarad â nhw dros y ddau fis diwethaf:

Ein gobaith yw parhau i weithio gyda’r sefydliadau hyn a llawer o rai newydd dros y misoedd nesaf, a hynny er mwyn tynnu sylw at y ffactorau risg posib ymysg y bobl y maent yn gweithio â nhw, a hefyd i’w cefnogi wrth iddynt annog eu cleientiaid i fabwysiadu ymddygiadau mwy diogel. Os hoffech drefnu cyfarfod, cysylltwch â ni
Ymchwil
· Ymchwil gyda Thimau Cyffuriau ac Alcohol Cymunedol a Chymdeithasau Mind Lleol
Mae’r rhan bwysig y mae ymddygiad dynol yn ei chwarae mewn tanau wedi ei nodi, ac fe ddaeth astudiaeth ym Mhrydain o 535 o Adroddiadau Ymchwil i Dân i’r casgliad: “ynghyd â’r achosion uniongyrchol i dân (e.e. bod yn ddiofal wrth gael gwared ar sigaréts) alcohol, symudedd a salwch meddwl yw’r dylanwadau unigol mwyaf ar p’un ai y bydd tân yn cychwyn a/neu p’un ai y mae iddo ganlyniadau angheuol.”
Gan gadw hyn mewn cof, roedd Atal Tân eisiau ymchwilio i’r posibilrwydd o weithio gyda sefydliadau cenedlaethol sy’n gweithio gyda/er mwyn pobl sy’n profi problemau iechyd meddwl, cyffuriau a/neu alcohol. Yn benodol, fe wnaethom ni dargedu Cymdeithasau Mind Lleol yng Nghymru a’r Timau Cyffuriau ac Alcohol Cymunedol, a chomisiynu Cwmni Ymchwil Beaufort i gynnal yr ymchwil, i ddechrau ymhlith staff y sefydliadau hyn, gyda’r bwriad o gynnal ymchwil ymhlith defnyddwyr eu gwasanaethau wedi hynny.
Cwblhawyd cam cyntaf y gwaith, ac roedd diddordeb a chyfranogiad yn yr ymchwil yn gryf yn y ddau sefydliad – bydd y canfyddiadau o gymorth inni feithrin perthynas gyda’r ddau, a hynny er mwyn gwella diogelwch tân eu cleientiaid eu hunain.  Roedd yn arbennig o ddiddorol dysgu am y ffactorau y mae staff y sefydliadau hyn yn ei deimlo oedd yn gosod eu cleientiaid mewn mwy o berygl o dân. Yn bwysig, fe wnaethom ni ddysgu’r dulliau sydd orau gan y sefydliadau hyn ar gyfer cefnogi anghenion diogelwch tân eu cleientiaid/defnyddwyr gwasanaethau.  Ac rydym yn cael ein calonogi gyda lefel y diddordeb a ddangoswyd gan y ddau sefydliad mewn gweithio gydag Atal Tân er mwyn symud hyn yn ei flaen.
Cyn bo hir, cynhelir cam nesaf yr ymchwil ymhlith cleientiaid/defnyddwyr gwasanaethau, a bydd yn adeiladu ar yr hyn a ddysgwyd er mwyn ein cynorthwyo i fod yn well am ddeall natur y perthnasoedd cyfredol a pharhaus rhwng y sefydliadau hyn a’u cleientiaid.  Bydd hyn yn ei dro yn goleuo’r gwaith o gyflwyno a datblygu negeseuon diogelwch tân, cefnogaeth a phrosesau cyfeirio sy’n briodol.
· Adroddiad Atal Tân Cymru ar Ddiogelwch Tân, 2009

Yn ddiweddar, fe wnaeth Atal Tân Cymru lansio Adroddiad Diogelwch Tân gan Atal Tân Cymru, 2009.  Mae’r adroddiad yn dwyn ynghyd yr ymchwil a’r wybodaeth ddiweddaraf am ddiogelwch tân cymunedol, yn enwedig y rhai sy’n ymwneud â thanau damweiniol yn y cartref. Yn ogystal â darparu cefndir ystadegol er mwyn sefydlu’r ‘cyd-destun’, mae’r adroddiad yn mynd yn ei flaen i ddisgrifio segmentau o boblogaeth Cymru yn seiliedig ar eu hagweddau tuag at beryglon tân yn y cartref. Roedd y segmentau agweddau a’r proffiliau sy’n seiliedig arnynt yn ganlyniad arolwg unigryw Atal Tân ar Agweddau tuag at Ddiogelwch Tân yng Nghymru.
Yn bennaf oll o bosib, mae’r adroddiad yn cysegru pennod gyfan i bartneriaethau, gan dynnu sylw at fanteision gweithio mewn partneriaeth a sut y gellir trefnu'r rhain er mwyn cael y llwyddiant mwyaf.  
Mae Atal Tân Cymru a’i bartneriaid mewn sefyllfa wych i symud ymlaen gyda chanfyddiadau’r Adroddiad, yn enwedig o ran datblygu dulliau gwell o adnabod unigolion a grwpiau sydd yn y perygl mwyaf a chynyddu eu parodrwydd i fabwysiadu arferion diogelwch tân. 

Gobeithio y bydd yr adroddiad o ddiddordeb i’n sefydliadau partner, - rhai cyfredol a phosib – ac i bawb sydd â diddordeb mewn gwneud cymunedau yng Nghymru yn ddiogel rhag tân.  

Newyddion Partneriaid
· Ymyrriad Byr ar Roi’r Gorau i Ysmygu
Mae’r cwrs undydd rhad ac am ddim wedi ei anelu at unrhyw un

sy’n dod i gysylltiad ag ysmygwyr ac a fyddai’n hoffi gallu sôn am roi’r gorau i ysmygu mewn ffyrdd sy'n gadarnhaol ac yn rhoi hwb. Mae’r cwrs yn galluogi’r rhai sy’n cymryd rhan i drafod y manteision o beidio ag ysmygu, a chyfeirio ysmygwyr at gefnogaeth arbenigol pan fyddant yn barod i roi’r gorau iddi.
 

Mae’r cwrs wedi ei achredu trwy’r Coleg Nyrsio Brenhinol ac Agored Cymru, ac mae’n rhoi cyfle i gael datblygiad proffesiynol ynghyd â’r dewis o gael credyd Rhwydwaith y Colegau Agored ar naill ai Lefel 1 neu 2.
Cynhelir y cwrs ledled Cymru dros y misoedd nesaf. Cliciwch yma i gael rhagor o wybodaeth.
· Cynhadledd Flynyddol Gofal a Thrwsio 2010

Wynebu’r Her - Darparu gwasanaethau o safon mewn cyfnod heriol
Dydd Mercher 22ain a dydd Iau 23ain o Fedi, Venue Cymru – Llandudno
Bydd y Gynhadledd yn rhoi cyfle i drafod y materion sy’n wynebu pobl hŷn a thai ar hyn o bryd, a’r heriau a’r cyfleoedd y mae darparwyr gwasanaethau yn eu hwynebu o ran darparu gwasanaethau o safon mewn cyfnod heriol.

Bydd y Gynhadledd o ddiddordeb i weithwyr proffesiynol ym maes Tai’r Sector Preifat, Gofal Cymdeithasol ac Iechyd, Gofalwyr, Darparwyr Gwasanaethau, sefydliadau yn y Sector Gwirfoddol, Pobl Hŷn a’u cynrychiolwyr, arddangoswyr a noddwyr.
Cliciwch yma am ragor o wybodaeth

Sgwrs gyda….
Vera Brinkworth, Pennaeth Materion Allanol 

Gofal a Thrwsio Cymru
Beth oedd eich swydd gyntaf?
Fe ddes i Gymru o Ardal y Llynnoedd i weithio i Nwy Cymru fel Ymgynghorydd Gwasanaeth Cartrefi.  Roedd y swydd yn wych gan ei bod yn cynnig cymain o amrywiaeth, - o gynghori cwsmeriaid ar y defnydd effeithlon o ynni a gosod teclynnau addasu ar offer nwy ar gyfer pobl anabl i roi sgyrsiau a sioeau coginio, a hyd yn oed wneud bwyd ar y radio!
Beth ydych chi’n ei fwynhau fwyaf am eich swydd?
Rwyf wedi bod yn ffodus gan fod pob swydd rwyf wedi ei chael wedi golygu rhoi cymorth a chefnogaeth i bobl, ac yn bendant mae gennyf ddiddordeb mewn pobl.  Fy ngobaith yw bod fy swydd bresennol gyda Gofal a Thrwsio yn gwneud gwahaniaeth gwirioneddol i fywydau pobl hŷn yng Nghymru.
Beth hoffech chi i’ch beddargraff ei ddweud?
Bu fyw, carodd, chwarddodd.
Beth na allwch chi fyw hebddo?

Rhifyn omnibws The Archer’s – mae fy ngŵr yn ei recordio a finnau’n gwrando arno wrth smwddio.  Fuaswn i byth yn mynd drwy’r gwaith smwddio hebddo. 

Pwy hoffech chi ei weld yn chwarae eich rhan chi mewn ffilm am eich bywyd?
Nichole Kidman, mae hi’n dod o Awstralia ac rwyf newydd fod yn Awstralia!  Mae hi hefyd yn hoff o Chanel No 5, yn union fel fi!   
Os hoffech gysylltu â ni ynglŷn ag unrhyw un o’r materion y cyfeirir atynt yn y cylchlythyr hwn, neu os hoffech gael sgwrs gyda ni ynglŷn â gweithio gyda’n sefydliad ni, rhowch ganiad inni ar 01633 654000 neu cysylltwch ar-lein.
Mae ein cylchlythyr yn cyrraedd llawer o gydweithwyr yn y sector cyhoeddus, preifat a gwirfoddol trwy Gymru. Os hoffech gyfrannu i gylchlythyr yn y dyfodol neu i’n tudalen ‘Newyddion gan Bartneriaid’ ar ein gwefan, cysylltwch â ni!

Cenhadaeth Atal Tân yw:


Mae ein tîm bychan yn cynnwys:

Helen Prior, Prif Weithredwr


        helen@firebrake.org 



 

Yn atebol i Fwrdd yr Ymddiriedolwyr am y gwaith o gyflwyno gweithgarwch a gwasanaethau o fewn y strategaeth, a rheoli’r gweithrediad o ddydd i ddydd.  Yn cynrychioli’r elusen yn allanol ar lefel strategol ac yn gwasanaethu fel Ysgrifennydd y Cwmni.

Richard Hall, Cydlynydd Polisi ac Ymchwil 

      richard@firebrake.org 

Yn arwain y gwaith casglu, dadansoddi a lledaenu data a gwybodaeth o ganlyniad i ymchwil, ac yn sicrhau bod gweithgarwch a gwasanaethau Atal Tân yn cael eu hintegreiddio o fewn polisïau cyhoeddus ehangach sy’n gysylltiedig â diogelwch cymunedol.

Kate Slowinski, Cydlynydd Prosiectau a Phartneriaethau        kate@firebrake.org 
Yn arwain ar ddatblygu a chyflwyno mentrau diogelwch tân, a chydlynu amrywiaeth o bartneriaethau amlasiantaethol sy’n ymwneud â diogelwch cymunedol.

Kathryn Eveleigh, Cydlynydd Gwasanaethau Canolog              info@firebrake.org 

Yn gyfrifol am reoli’r swyddfeydd, y gweinyddu a’r swyddogaethau ariannol o ddydd i ddydd, a chefnogi’r gwaith o gyflawni prosiectau, gweithgareddau mewn partneriaeth, a mentrau’n ymwneud ag ymchwil a pholisi.

Am y newyddion, yr ymchwil a’r wybodaeth ddiweddaraf am brosiectau, ewch i’n gwefan.
Os yw’n well gennych beidio â derbyn eich cylchlythyr bob chwarter, cliciwch yma
Diolch am ddarllen!

“Gostwng nifer y marwolaethau a’r anafiadau oherwydd tanau, trwy godi ymwybyddiaeth am y peryglon, darparu gwybodaeth am ddiogelwch, hybu ymchwil i ddiogelwch tân ac annog cydweithredu rhwng y sectorau cyhoeddus, preifat a gwirfoddol a hynny er mwyn gwneud Cymru’n wlad fwy diogel.”





















































Grŵp Llywio Digartrefedd Nedd Port Talbot





Cymdeithas darparwyr cyn ysgol Cymru





Prosiect pobl ifanc, sengl digartref Abertawe





Coastal Housing





Dechrau’n Deg 








Cymunedau yn Gyntaf








Cymorth Hafod

Llamau





Plant yng Nghymru

Iechyd Cyhoeddus

